Ársskýrsla stjórnar Kubba
íþróttafélags eldri borgara Ísafjarðarbæ fyrir árið 2025
Boccia: Æfingar hófust í byrjun janúar og var yfirleitt spilað á þremur                          völlum, þannig að aðsókn var ágæt. Æfingar fóru fram á mánudögum, miðvikudögum og föstudögum í Íþróttahúsinu á Torfnesi kl. 11:50 – 13:50.               Stóðu æfingar fram í maí og síðan byrjað að nýju í byrjun október. Stjórnandi æfinga var Kristján S. Kristjánsson en Jens Kristmannsson aðstoðaði við stjórn og framkvæmd móta.  Góumót var haldið 7. og 9. mars og voru sex lið skráð til keppni. Sigurvegari var Kubbi-A en liðsmenn voru : Sigríður Þórðardóttir, Jens Kristmannson og Árný Oddsdóttir. Tvímenningsmótið var haldið 12. og 14. nóvember og voru 9 lið skráð til keppni. Sigurvegarar voru: Jens Kristmannsson og Elías Sveinsson.
Pútt:
Púttvöllurinn opnaði 24. apríl og var opinn til 20. október. Garðar Garðarsson sá um opnun vallarins alla virka daga en vallarstjórarnir Reynir Pétursson og Finnur Magnússon sáu um lokun. Sáu þeir einnig um holutöku á vellinum. Um helgar sáu félagsmenn um opnun og lokun. Árný Oddsdóttir og Sigríður Þórðardóttir sáu um umhirðu blóma og trjáa. Golfklúbbur Ísafjarðar sá um slátt á vellinum eins og undanfarin ár, samkvæmt samningi við Ísafjarðarbæ.
Samkvæmt gestabók voru gestir vallarins 1806 sem skiptist þannig milli mánaða: apríl 46, maí 343, júní 307, júlí 401, ágúst 371, september 272, október 66.
Haldin voru 7 mót á vegum félagsins en þau voru: Opnunarmót, Sjafnarmót, Héðinsmót, Skemmti-og plankamót, Paramót, Fyrirtækjamót og Lokamót. Að loknu hverju móti er boðið til kaffiveitinga þar sem verðlaunaafhending fer fram. Á ári hverju er krýndur púttmeistari Kubba, þar sem 4 bestu mót hvers (að undanskyldu Planka-og skemmtimóti) telja ásamt Landsmóti UMFÍ og Íslandsmóti 60+. Púttmeistari 2025 var Reynir Pétursson.
Íslandsmót í pútti 60+:
Mótið var haldið á Ísafirði 15. ágúst. Keppendur voru alls 62, frá Akranesi(Feban), Borgarbyggð(Hamar), Keflavík(Suð) og frá Ísafirði(Kubbi).
Keppt var í Einliðaleik og Sveitakeppni. Árangur Kubbafélaga var góður, Reynir Pétursson var Íslandsmeistari í einliðaleik karla á 65 höggum og Elías Sveinsson í 3.ja sæti á 67 höggum. Í sveitakeppni karla var sveit Kubba-1 Íslandsmeistari á 203  höggum og sveit Kubba-2 var í 3.ja sæti á 218 höggum. Landsmót UMFÍ 50+:
Mótið var haldið í Fjallabyggð (Siglufirði og Ólafsfirði) 27.- 29. Júní. 16 keppendur voru skráðir frá Kubba og tóku þeir þátt í Boccia, pútti og pílukasti. Árangur Kubbafélaga var ekki góður í Boccia og pútti að þessu sinni. Í pílukasti var keppt í pílukasti 501 og í 9 píla pílukasti. Kristján Pálsson var í 2. sæti í 9 píla pílukasti. Í pílukasti 501 átti Kubbi 6 keppendur og var Gunnlaugur Gunnlaugsson í 3. Sæti og Rúnar Eyjólfsson í 4. Sæti. Á öðrum degi var keppt í sundi og átti Kubbi tvo keppendur þar: Margréti Eyjólfsdóttur og Jóhann Sigfússon. Fékk Margrét 1 gull og 3 silfur og Jóhann fékk 1 gullverðlaun. Á lokadeginum tóku þau Margrét og Jóhann þátt í stígvélakasti. Fékk Jóhann gullverðlaun þar, kastaði rúmlega 21 metra.
Pílukast:
Á óformlegum fundi 29. Janúar kynnti Kristján Pálsson búnað sem þyrfti að kaupa til æfinga og móta í pílukasti, þ.e. píluspjöld, sjónvarp, spjaldtölva, lyklaborð o.fl. Var samþykkt á fundinum að kaupa fyrrgreindan búnað. Æfingar hafa síðan verið tvisvar í viku, á mánudögum og föstudögum kl. 4 í Nausti. Á tímabilinu frá 13. febrúar til 19. Júní og 25. September til 11. desember hafa 209 þátttakendur nýtt sér þessa aðstöðu.
Sundleikfimi:
Kubbi fékk tíma í Sundhöll Ísafjarðar þriðjudaga kl. 11:00 – 12:20 
og fimmtudaga kl. 12:00 – 13:00. Að jafnaði voru 15-18 manns í Sundleikfiminni. Stjórnendur voru Rannveig Pálsdóttir og Guðríður Sigurðardóttir.

                                   
       
    Lokaorð:
Á árinu voru bókaðir 10 stjórnarfundir frá 2. apríl til 11. desember.                                        Stjórn félagsins 
var þannig skipuð s.l. ár:                                                                                          Formaður:           		 Finnur Magnússon
Varaformaður:		 Jóhann Sigfússon
Gjaldkeri:			 Kristján Pálsson
Ritari:				 Guðjón Bjarnason
Meðstjórnandi:		  Sigurjón Guðmundsson.

Varastjórn:	Reynir Pétursson, Gunnlaugur Gunnlaugsson, Rúnar Eyjólfsson.

Ísafirði 18. mars 2026, Finnur Magnússon.	   	


                  
                                                                                                                                                              
 

                                      


                             



